
INGURU MAKROA  
ASTEKO DATUEN PODIUMA 

EUROGUNEA: ALEMANIAKO INDUSTRIA EKOIZPENA 
 
 
 
 
 
 
 
 
 
 
 
 
 
 
 
 
 
 
 
 
 
 
 

  Datuaren analisia  
 

Alemaniako industria-ekoizpenak gora egin zuen indartsu maiatzean, urte hasiera ahul baten 
ondoren, Europako ekonomiarik handieneko fabrikak pixkanaka berreskuratzen ari diren seinale. 
Ekoizpenaren datuak % 2,6 egin zuen gora, analisten aurreikuspenen gainetik (+% 0,3), hala etxeko 
merkatuak nola Eurogunekoak bultzatuta. 

 
 
 
 
 
 

  Adierazlearen azalpena  
 

Industria-ekoizpenaren indizeak (IPI) herrialde bateko industria-sektorearen adierazgarri den 
enpresa multzo baten ekoizpenean emandako aldaketak neurtzen ditu. Hilero enpresei industria-
sektorearen egoerari buruz egiten zaizkien galdetegien erantzunetatik lortzen dira datuak. 
Ekonomia baten ekoizpen-maila nola aldatzen den jakitea oso garrantzitsua da hazkundearen 
analisia egiteko. 



  

 

INGURU MAKROA  
ASTEKO DATUEN PODIUMA 

AEB: ENPLEGUAREN DATUAK 
 
 
 
 
 
 
 
 
 

LANGABEZIA-TASA 
 
 
 
 
 
 
 
 
 
 
 
 

  Datuaren analisia  
 
Lan-merkatuak sendo eutsi zion bere mailari ekainean, enpresen inbertsioen jaitsierak eragin 
ditzakeen gerra komertzial batek sortutako zalantzak gorabehera. Munduko ekonomiarik handienak 
213.000 lanpostu sortu zituen ekainean, 195.000 lanpostu sortuko zirela zioten aurreikuspenen 
gainetik. Langabezia, hala ere, % 3,8tik % 4ra igo zen. Zorigaiztoko beste albistea soldatena izan 
zen, 2017ko ekainarekin alderatuta % 2,7 besterik igo ez zirenak, analistek kalkulatzen zuten % 2,8tik 
behera. 

 
 
 

  Adierazlearen azalpena  
 

Enplegu-txostena hilero argitaratzen du Estatu Batuetako Lan Sailak. Estatu Batuetako lan-
merkatuaren egoerari buruzko txosten osatu bat da, eta hainbat datu aurki daitezke bertan; horien 
artean nabarmenenak: enpleguaren sorrera (nekazaritza-sektorea kanpo utzita), langabezia-tasa 
eta soldaten bilakaera. Txosten honi esker, Estatu Batuetako ekonomiaren bilakaeraren gaineko 
pronostiko bat egin daiteke. Lan-merkatua hazten ari bada, herritarren errenta erabilgarria handitu 
egiten da. Beraz, kontsumitzailearen gastua igo daiteke, BPGd-aren igoera bat eragingo lukeena, 
eta, ondorioz, herrialdearen ekonomiaren hobekuntza.  



  

 

INGURU MAKROA  
ASTEKO DATUEN PODIUMA 

AEB: MANUFAKTUREN ETA ZERBITZUEN ISMa 
 
 
 
 
 
 
 
 
 
 
 
 
 
 
 
 
 
 
 
 
 
 
 

  Datuaren analisia  
Ekaineko manufakturen ISMa 58,7tik 60,2ra igo zen, merkatuak espero zuen emaitzaren gainetik 
(58,5). Oro har, osaerak mezu nahiko positiboak utzi zituen. Izan ere, ekoizpenak 61,5etik 62,3ra 
egin zuen gora, eta eskaera berriak, behera egin bazuten ere (63,7tik 63,5era), maila oso altuetan 
mantendu ziren. Zerbitzuen ISMa, bestalde, 59,1era iritsi zen ekainean, aurreko hileko datua baino 
pixka bat gorago (58,6). Erregistro horrek adierazten digu zerbitzuen sektoreak azken hiletan izan 
duen hazkunde-erritmo bizia, duela hiru hilabete 60tik gora ere egon zena, bueltan dela. 

 
 

  Adierazlearen azalpena  
 

ISM zerbitzuen/manufaktura-indizeak konpainia amerikar nagusietako erosketen arduradunei 
hilero egiten zaien inkesta bat du oinarri. Bertan, manufaktura-sektorearen egoeren inguruan 
galdetzen zaie. Fabrikazioaren/zerbitzuen sektorearen aldean ekonomiaren egoera zein den 
neurtzeko balio du. Adierazle ekonomiko aurreratu bat da, hau da, beste adierazle batzuek 
etorkizunean izango duten bilakaera aurreratzeko balio digu; kasu honetan, esate baterako, BPGd-
arena. Emandako datua 50etik gorakoa bada, ekonomia hazten ari dela esan nahi du; hortik 
beherakoa bada, ordea, ekonomia uzkurtzen ari den seinale.  



  

 

INGURU MAKROA  
ASTEKO DATUEN PODIUMA 

TXINA: MANUFAKTUREN ETA CAIXIN ZERBITZUEN 
PMIa 

 
 
 
 
 
 
 
 
 
 
 
 
 
 
 
 
 
 
 
 
 
 
 

  Datuaren analisia  
 
 

Manufakturen PMIa apur bat apaldu zen ekainean, enpresek horniduren kostuen igoera eta 
esportazio-eskaeren jaitsiera bere egin ondoren. Manufakturen sektorerako Caixin PMIa 
maiatzeko 51,1etik 51,0ra jaitsi zen, analisten aurreikuspenekin bat etorriz. Zerbitzuen PMIari 
begiratuta, aldiz, ekainean sektorearen hedapena azkartu egin zela ikus dezakegu, eta aurreko 
hileko 52,9tik 53,9ra igo zela. Datua azken lau hiletako maximora iritsi zen, negozio berrien 
gorakadari eta enpleguaren hazkunde iraunkor bati esker. 

 

  Adierazlearen azalpena  
 

PMI Manufaktura/Zerbitzuak indizeak hilero erosketen profesionalei eta enpresetako exekutiboei 
manufaktura-sektorearen egoerari buruz egiten zaien inkesta bat du oinarri. 
Fabrikazioaren/zerbitzuen sektorearen aldean ekonomiaren egoera zein den neurtzeko balio du. 
Adierazle ekonomiko aurreratu bat da, hau da, beste adierazle batzuek etorkizunean izango duten 
bilakaera aurreratzeko balio digu; kasu honetan, esate baterako, BPGd-arena. Emandako datua 
50etik gorakoa bada, ekonomia hazten ari dela esan nahi du; hortik beherakoa bada, ordea, 
ekonomia uzkurtzen ari den seinale.  



 

 

INGURU MAKROA  
KASU DATORREN ASTEAN GAI HAUEI… 

 
 
 
 
 
 
 
 

Data Eremua Adierazle
a 

Aurreik. 

07/09 Japonia BoP oinarrizko merkataritza balantza -¥483.1b 
07/09 Alemania Balantza komertziala 20.2b 
07/09 Eurogunea Sentix inbertsiogilearen konfiantza 9.0 
07/10 Txina Urte arteko KPIa % 1,9 
07/10 Frantzia Urte arteko industria-ekoizpena % 0,5 
07/10 Erresuma Batua Balantza komertziala -£3378 
07/10 Erresuma Batua Urte arteko industria-ekoizpena % 1,9 
07/10 Alemania ZEW oraingo egoerari buruzko inkesta 78.2 
07/10 Alemania ZEW inkestaren aukerak -18.5 
07/10 Eurogunea ZEW inkestaren aukerak -- 
07/12 Alemania Urte arteko KPIa % 2,1 
07/12 Frantzia Urte arteko KPIa % 2,1 
07/12 Eurogunea Urte arteko WDA industria-ekoizpena % 2,3 
07/12 Estatu Batuak Hasierako langabezia-eskaerak 225k 
07/12 Estatu Batuak Urte arteko KPIa % 2,9 
07/13 Japonia Urte arteko industria-ekoizpena -- 
07/13 Espainia Urte arteko KPIa % 2,3 
07/13 Estatu Batuak Sentimendua Michiganeko Unibertsitatea  98.0 
07/13 Estatu Batuak Oraingo egoera Mich. U.  -- 
07/13 Estatu Batuak Aukerak Mich. U. -- 
07/13 Txina Balantza komertziala $28.00b 
07/13 Txina Urte arteko esportazioak  % 9.6 
07/13 Txina Urte arteko inportazioak  % 21,5 



 

 

ASTE HONETAN MERKATUETAN 
BURTSA: 
Saldo positibodun astea Estatu Batuetako eta Europako 
indizeetarako, Londreseko Ftse-aren salbuespenarekin. 
Ibex 35a denen buru izan zen, indizean pisu gehien duten 
balioen bilakaera onari esker. Hala ere, Asiaren eta 
Gorakorren balantzea negatiboa izan zen. Alemaniako 
ziurgabetasun politikoak eta AEBetako neurri komertzial 
protekzionistek erakarri zuten inbertsiogileen arreta. 
Alemanian, ekainaren 29an, ostiralarekin, EBren goi-
bileran, immigrazioari buruz lortutako akordioaren ondoren, 
Alemaniako barne-ministroa akordio horren aurka agertu 
zen. Nolanahi ere, migrazioaren krisiari amaiera emateko 
hitzarmena lortu zen eta gobernua apurtzeko arriskua 
saihestu. Bestalde, arlo komertzialean, AEBek, Alemanian 
duten enbaxadorearen bidez, Europako autogintza-
enpresei muga-sari berriak aplikatzeko proposamena egin 
zuen. Sektore hau buru duten Kontinenteko burtsentzat 
lagungarri izan zen hori, azken 9 hiletan kasik minimoetan 
egon ondoren. Maila makroan, datuek euskarri lana egin 
zuten, batez ere AEBetan, ISMaren eta enplegu-
txostenaren tonu onarekin. Asian, zuhurtzia izan zen nagusi 
errenta aldakorrean. Iragan ostiralean indarrean sartu ziren 
Trumpek Txinari jarritako muga-sariak, 34.000 milioi 
dolarreko balioarekin. Asiako erraldoiak neurri horiei 
erantzun proportzional bat emango diela esan zuen. 

ERRENTA FINKOA: 
Europan, mugimendu gutxi eman ziren aste osoan, nahiz 
eta kontua apur bat gehiago mugitu zen herrialde 
periferikoetan, errentagarritasunen beherakada arin 
batekin, 2 urtetik aurrerakoetan. AEBetan, Fed-en aktak 
argitaratu ziren, baina ez zuten ia eraginik izan 
merkatuetan. Diru-aginteak ekonomiarekiko konfiantza 
erakutsi eta interes-tasen igoeraren erritmoa mantenduko 
du, Trumpen politika komertziala kezka-iturri bada ere. 

 
DIBISAK/LEHENGAIAK:  
EBZko zenbait kidek tasen igoeraren hasierari buruz 
egindako adierazpen oldarkorragoen, baina batez ere 
Alemaniako politikaren egonkortasunaren ondorioz, euroak 
balio pixka bat irabazi zuen dolarraren eta yenaren aldean, 
liberarekiko trukea bere horretan mantendu zen bitartean. 
Yuanak dolarraren aldean izan zuen berreskurapena 
nabarmendu behar da, 11 hiletan minimoetan egon 
ondoren. Lehengaiei dagokienez, petrolioaren prezioak -% 
2,65 egin zuen behera.  LPEEk hitzartutako ekoizpenaren 
gorakadarekin batera, Erakundearen zundaketa ofizialak 
2018ko urtarriletik eman den ekoizpen mailarik altuena 
erakutsi zuen. 

 Dibisak Maila % Aldaketa    Ald. % 
Astean  2018 

Dolarra / Euroa 1,17 0,53 -2,17 
Yena / Euroa 129,78 0,33 -4,04 
Libera / Euroa 0,88 -0,05 -0,41 
 Lehengaiak Maila % Aldaketa % Ald.2018 

Astean 
Petrolioa (Brendt) 76,52 -2,65 14,52 
Urrea 1.255,20 0,16 -3,67 
 



 

 
 
 
 
 
 
 

Kutxabank Gestión SGIIC SAUk prestatu du agiri hau, eta horretarako, fidagarriak diren 
informazio-iturriak erabili ditu. Hala ere, ezin du ziurtatu bertan jasotako informazioa eta 
iritziak erabat zehatzak, zuzenak eta osoak direnik, eta ez du bere gain hartzen horren 
gaineko inolako erantzukizunik. Agiri honetan agertzen diren informazio eta iritziak 
edonoiz aldatu daitezke, aurretik horren berri eman beharrik gabe. Kutxabank Gestión 
SGIIC SAUk ez du agiri honen eta bere edukien erabilerak sortu ditzakeen kalteen 
gaineko erantzukizunik hartzen. Finantza-merkatuetan eragiketak egiteak arrisku handiak 
sortu ditzake, eta posizioa etengabe zaindu behar da. Txosten hau ez da eskaintza bat 
ez eta finantza-aktiboak erosi edo saltzeko eskaera bat ere. Agiri hau zu informatzeko 
besterik ez da, eta hirugarrenek ezin dute berregin edo banatu. Era berean, ezin da, 
inolako aitzakiapean, osorik edo zati bat argitaratu.  


